
Per no tuots es la cumünanza üna part importanta. Sulets nu vaja adüna ed insembel – nu’s poja adüna cleger oura cun chi ! Però cun to-
leranza ed avertezza vicendaivla es üna buna cumünanza pussibla e quai da Guarda fin giò Sent e dafatta sur il cunfin da nos cumün oura. 
Quista gazetta da scoula sta suot l’insaina da la cumünanza ed es gnüda scritta dals scolars dal s-chalin ot. Perquai cha quels van a scoula 
‘be’ a Scuol e Sent sun els di per di confruntats cun la cumünanza da nos cumün. Els descrivan fich bain che chi tils occupa ed eir che chi tils 
fa curaschi, ma legiai svess. Dal rest es il tema cumünanza eir il motiv cha no vain quista jada ‘fusiunà’ las differentas paginas da las scoulas.

Cumünanza
Eu m’algord amo bain dal prüm di da scoula 
giò Scuol e cun quai eir  da las temmas ch’eu 
vaiva da quel temp. Sco scolar da Tarasp 
s‘esa adüsà d’esser part d’üna scoula ed 
eir classa fich pitschna. Il müdamaint in üna 
gronda scoula sco quella da Scuol es tras 
quai ün pass important per ün giuven scolar.
Natüralmaing nu d’eira be la scoula cun 
tuot las stanzas chi’s vaiva da tscherchar 
üna temma. La plü gronda temma d’eira da 
na chattar nouvs amis. Eu svessa nu’m fai-
va però massa blers pissers perquai ch’eu 
cu gnuschaiva fingià üna gronda part dals 

scolars e da las scolaras e quai dal temp 
da scoulina. Our da la vista d’hozindi esa 
fich divertent a pensar inavo a las temmas 
da nu chattar la dretta stanza da scoula. Eir 
la temma da na chattar nouvs amis nu s’ha 
verifichada. Infra cuort temp s’han fuormats 
nouvs contacts opür cha quels da scoulina 
s’han sviluppats inavant. Surtuot as vaiva 
bler da quintar davo ses ons scoula primara 
in scoulas separadas. Quist aspet da la cu-
münanza es sgüra da valütar sco aspet po-
sitiv, il qual ha simplifichà meis müdamaint 
da scoula.
Retrospectivmaing possa dir ch’eu n’ha bod 

ün zich da rier cun pensar a tuot mias tem-
mas ch’eu vaiva da quel temp. Uossa suna illa 
terza secundara e n’ha però badà cha tscher-
ts pissers cumparan darcheu: nus tuots stain 
davant üna decisiun, davant üna nouva via per 
nos futur cun ün nouv ravuogl da cumünanza. 
Eir uossa existan darcheu tschertas temmas. 
L’aspet da la cumünanza am simplificharà 
però eir in meis ave gnir meis bainstar. Sch’eu 
guard quant bain ch’eu am n’ha integrà illa 
scoula secundara da Scuol, lura nu’m fetscha 
gronds pissers cha quai nu’m reuschischa eir 
in mia nouva classa illa scoula media sü Ftan. 
Juri Antenen, 3. secundara, Tarasp

Mutaziun
Katrin Tissi
Katrin Tissi ha instrui daspö duos ons las lec-
ziuns da tudais-ch illa scoula primara da Tarasp. 
Ella ha fat quai cun grond ingaschamaint pel 
rom, ma ha sustgnü il pitschen team eir pro tuot 
las occurrenzas da la scoula. Implü es Katrin 
statta pronta da far las substituziuns dürant la 
scolaziun da manadra per Aglaia, quai es adüna 
darcheu üna sfida da surtour trais classas in 
tuot ils roms.
Pel avegnir at giavüschaina amo bleras uras da 
plaschair in scoula, ma cha possast eir giodair 
teis temp liber!

Karoline Andrighetti
Nus vain plaschair cha Karoline Andrighetti 
surpiglia las lecziuns da tudais-ch e sustegn da 
lingua tudais-ch illa scoula primara da Tarasp. 
Da cour giavüschaina bun success e bun lavur 
cullas classas masdadas d’età.

Sara Noggler
Sara instruischa daspö l’on 2009 illa scoula da 
Sent sün differents s-chalins da scoula. Seis 
rom d’instrucziun principal es la gimnastica. 
Adüna darcheu s’ha’la missa a disposiziun 
per surtour substituziuns e per instruir eir ün 
o tschel oter rom.
Pel prossem on da scoula è’la gnüda tscher-
nüda dasper seis pensum parzial in primara e sül 
s-chalin ot per ün pensum sco pedagoga cura-
tiva in primara. Ella es eir pronta da far la scola-
ziun da pedagoga curativa. Quella scolaziun düra 
trais ons. Pella scoula da Sent es quai ün fat 
fich allegraivel da chattar persunas d’instrucziun 
chi sun prontas da’s scolar inavant. Per quista 
nouva sfida tilla giavüschaina blera satisfacziun 
e tuot il bun.

Madlaina Schloeth
Nus vain grond plaschair cha Madlaina Schloeth, 
fingià uossa magistra primara illa scoula da Scuol, 
ha decis da surtour sper seis pensum da magistra 
da classa amo ün pitschen pensum da pedagoga 
curativa illa 6avla classa da l’on chi vain. Pellas 
scoulas esa ün grond sustegn scha persunas 
decidan da surtour incumbenzas sco pedagogas 
curativas. Güst in quist sectur da scoula uschè 
important regna in tuot la Svizra üna fich gronda 
mancanza da persunal.

Monika Hauser
Monika Hauser, fingià uossa logopeda augmainta 
in avegnir seis pensum e surpiglia per gronda part 
il pensum da Veronika Tóth.

Sortidas
Aita Stupan-Weber
Avant duos ons ha surtut Aita ün pensum da ra-
duond 20 % illa scoula da Sent. Ella ha instrui 
dürant quists duos ons istorgia natürala ed alch 
lecziuns da rumantsch a la reala ed a la secunda-
ra. Cun grond ingaschamaint e cun bler plaschair 
ha ella adüna instrui e preparà las lecziuns da 
chemia, fisica e biologia e tras quai es ella stat-
ta buna d’inchantar eir a sias scolaras ed a seis 
scolars pell’istorgia natürala e pel rumantsch.
Als 13 d’avrigl 2017 es ella gnüda mamma d’üna 
mattina e d’instà va ella a star cun sia famiglia in 
Val Müstair. Perquai schmetta ella a la fin da quist 
on da scoula d’instruir illa scoula da Sent. Per 
sia nouva sfida e per seis avegnir giavüschaina 
tuot il bun.

Barbla Pinggera
Barbla instruischa daspö il 2012 a Sent. Dü-
rant quists tschinch ons da scoula ha ella instrui 
pedagogia curativa ed integraziun linguistica in 
primara. Ella ha adüna instrui, sustgnü, muossà 
e declerà cun corp ed orma e cun gronda pa-
zienzcha.
Pella fin da quist on da scoula schmetta ella sia 
lavur illa scoula da Sent. Per seis grond ingascha-
maint a favur da las scolaras e’ls scolars, ma eir a 
favur da tuot la scoula da Sent tilla ingrazchaina 
cordialmaing e tilla giavüschain tuot il bun.

Marianna Könz
Daspö l’on da scoula 2007/08 ha Marianna Könz 
instrui illa scoula da Scuol sco pedagoga curativa, 
il prüm dürant sia scolaziun cun ün pensum da 
s-chars 30%, daspö divers ons cun ün pensum 
fich grond. Ella s’ha demuossada adüna fich fle-
xibla, ha surtut eir pensums da scoula integrada 
speciala suot la direcziun da Giuvaulta ed es adü-
na darcheu statta pronta da surtour substituziuns 
sch’ella vaiva amo capacitats. Ella ha ragiunt l’on 
passà l’età da pensiun e merita da pudair giodair 
in avegnir il temp liber cun sia famiglia. Nus tilla 
ingrazchain da cour per tuot seis ingaschamaint 
e giavüschain tuot il bun pel avegnir.

Veronika Tóth
Daspö l’on da scoula 2015/16 instruischa Ve-
ronika Tóth logopedia a scolaras e scolars da 
las scoulinas e scoulas popularas da l’Engiadina 
Bassa, suot il patrunadi dal cumün da Scuol. Sia 
famiglia fa quista stà müdada ed abita in avegnir 
illa regiun da San Galla. Perquai ha ella desdit 
seis pensum parzial sco logopeda regiunala. Nus 
tilla giavüschain tuot il bun a sia famiglia e blera 
satisfacziun in sia professiun. 

Entrada
Nataglia Roner
Sco nouva magistra 
cun pensum parzial 
sül s-chalin ot a Sent 
es gnüda tschernüda 
Nataglia Roner. Davo 
avair instrui trais ons 
in primara e davo seis 
congedi da gravidanza 
e da maternità ha ella 
fat dürant ün on üna 
posa d’instruir. No vain 
plaschair da tilla pudair bivgnantar pel prossem 
on da scoula sco magistra da rom sül s-chalin ot. 
Ella instruischarà istorgia natürala e rumantsch. 
No tilla salüdain e tilla giavüschain bler plaschair 
e satisfacziun per sia nouva sfida.

Braida Janett
Braida Janett da Tschlin 
es gnüda eletta sco 
magistra primara da la 
terza e quarta classa 
da la scoula da Ftan. 
Ella ha frequentà las 
scoulas obligatoricas 
a Ramosch/Strada ed 
il gimnasi a la Scoula 
Chantunala a Cuoira. In 
gün finischa Braida sia 
scolaziun da magistra primara a la Scoul'ota da 
pedagogia a Cuoira. Da cour tilla laina bivgnantar 
e giavüschar blera satisfacziun e bler plaschair 
per sia nouva sfida sco magistra a Ftan.



Plan da scoula 2017 / 18
Scoula Vacanzas
21.08.2017 - 06.10.2017 07.10.2017 - 22.10.2017
23.10.2017 - 22.12.2017 23.12.2017 - 07.01.2018*
08.01.2018 - 01.03.2018 02.03.2017 - 11.03.2018*
12.03.2018 - 04.05.2018 05.05.2018 - 21.05.2018
22.05.2018 - 29.06.2018 30.06.2018 - 19.08.2018
* Causa cha’l Chalandamarz a Ftan ha lö adüna la sonda sun las vacanzas da Chalandamarz a Ftan dals 4 fin als 12 marz 2018.
 Las vacanzas da Nadal a Sent cumainzan als 25 december 2017.

Üsanzas
Ftan Scuol
22 dec. 2017 Nadal da scoula 22 dec. 2017 Nadal da scoula
03 favrer 2018 Schüschaiver 12 schner 2018 Pangronds
02 marz 2018 Talocs 03 favrer 2018 Hom Strom
03 marz 2018 Chalandamarz 01. marz 2018 Chalandamarz

Sent Tarasp
24 dec. 2017 Nadal da scoula 21 dec. 2017 Nadal da scoula
01. marz 2018 Chalandamarz 01. marz 2018 Chalandamarz

Ardez Guarda
**  Nadal da scoula **  Nadal da scoula
01. marz 2018 Chalandamarz 28 favrer 2018 Chalandamarz

01. marz 2018 Chalandamarz
** La data dal Nadal da scoula ad Ardez e Guarda vegn datta cuntschainta plü tard - guardai sülla pagina d‘internet suot
 www.scoula-scuol.ch

Dis da festa
1. november 2017 Festa da tuot ils Sonchs (be Tarasp) 10 mai 2018 Ascensiun
30 marz - 02 avrigl 2018 Pasqua 20 - 21 mai 2018 Tschinquaisma

Quist chalender rimplazza tuot ils chalenders chi sun gnüts publichats plü bod!

Quists pleds filosofics da l’Irlandais George 
Bernard Shaw chi descrivan co chi’s po gnir 
cun üna collavuraziun a nouvas ideas, han 
miss la basa i’ls s-chalins ots da Sent e da 
Scuol per crear cumünanzas d’imprender 
professiunalas tanter la magistraglia dals 
s-chalins ots dal cumün da Scuol. Al principi 
da l’on da scoula 2016-2017 sun gnüdas crea-
das, sün intimaziun dals mainascoulas, quatter 
cumünanzas d’imprender professiunalas tanter 
las persunas d’instrucziun. Las cumünanzas 
d’imprender culs roms d’instrucziun „mate-
matica e geometria“, „rumantsch e tudais-ch“, 
„inglais” e „gimnastica“ as cumpuonan da ra-
duond tschinch magistras e magisters. Sper 
las cumünanzas d’imprender dal s-chalin ot 
s’ha fuormada eir üna gruppa cullas pedagogas 
curativas da tuot il cumün da Scuol in collavu-
raziun culla psicologa da scoula Carima Tosio. 
Las persunas d’instrucziun as chattan perio-
dicamaing duos fin trais jadas l’on dürant duos 
ons da scoula. La magistraglia baratta ideas e 
material, fa correcturas cumünaivlas da lavu-
ors e prouvas, planisescha cumünaivelmaing 
l’on da scoula o’l semester, prepara progets 
cumünaivels, discuta davart cumpetenzas da 
basa da las scolaras e’ls scolars davo lur temp 
da scoula obligatoric e baratta experienzas 
fattas cun mezs d’instrucziun e cun scolaras 
e scolars. Davo duos ons da scoula daraja 
otras cumünanzas d’imprender cun oters roms 
d’instrucziun e cun otras cumposiziuns da la 
magistraglia.

Ils böts da quistas cumünanzas d’imprender 
sun sainza dubi dad optimar l’imprender per 
scolaras e scolars, da s-chaffir ün sustegn pel 
ambiaint d’instruir e d’imprender, la reflexiun 
e’l svilup da l’instrucziun e la collavuraziun da 
las persunas d’instrucziun dals s-chalins ots 
da Sent e da Scuol.
Las experienzas davo ils prüms inscunters dü-
rant l’on da scoula scuors sun tenor mai tras-
oura positivas: La magistraglia vezza e bada 
il profit da quistas cumünanzas d’imprender 
ed indirectamaing daja tras tals inscunters 
üna megldr’instrucziun e megldras occasiuns 
d’imprender pellas scolaras e’ls scolars. 
Eu sun fich persvas cha güsta hozindi, dü-
rant l’introducziun e la realisaziun dal plan 
d’instrucziun 21, saja la collavuraziun e’l dia-
log tanter las persunas d’instrucziun in möd 
professiunal üna part importanta dal minchadi 
da scoula. Be uschè po üna scoula accumplir 
las aspettativas d’hozindi ed esser üna scoula 
moderna ed innovativa.
Legiond quistas lingias sperescha cha mincha 
lectur/-a haja fat surasen cha tant la scoula 
e las persunas d’instrucziun, sco eir il möd 
d’imprender e d’instruir s’ha sviluppà e profes-
siunalisà dürant ils ultims ons per bainquant.

Pel team da mainascoulas da las scoulas dal 
cumün da Scuol.
Gian Caviezel, mainascoula da la scoula da Sent.

Scoula Scuol
Manader da scoula Mario Rauch mario.rauch@scoula-scuol.ch
Secretaria Gretta Ursina Garcia-Nogler Tel. 081 861 27 62
Pedels Elmar + Elisa Schöpf Tel. 081 861 27 60

Tel. stanza da magisters 081 861 27 63
E-mail secretariat@scoula-scuol.ch
Uras da büro lündeschdi e marcurdi  08.00 - 09.30

Scoula Sent
Manader da scoula Gian Caviezel
Pedel Silvio Vital

Tel. 081 861 05 52
E-mail giancaviezel@gmx.ch
Uras da büro lündeschdi  16.00 - 17.00  e  gövgia  11.00 - 12.00

Scoula Ftan
Manadra da scoula Martina Näff-Benderer
Pedella Raja Schulze Tel. 081 860 38 24

Tel. stanza da magisters 081 864 09 29
E-mail martinanaeff@hotmail.ch
Uras da büro lündeschdi davomezdi tenor cunvegna

Scoula Tarasp
Manadra da scoula Aglaia Gallmann Tel. 079 219 69 91
Pedella Seraina Ammann Tel. 078 764 61 79

E-mail scoula.tarasp@scuol.net
Uras da büro lündeschdi  14.15 - 15.00

Scoula Ardez
Manader da scoula Duri Janett duri.janett@gmail.com
Pedella Marie Luise Taisch Tel. 079 469 12 03

Tel. stanza da magisters 081 862 23 10
Uras da büro lündeschdi  13.30 - 15.00

Cumünanzas d’imprender professiunalas o „PLG“ 
(Professionelle Lerngemeinschaften)

„Scha tü hast ün mail ed eu n’ha ün mail e no tils barattain, lura varà minchün da no 
darcheu ün mail. Scha tü hast però ün’idea ed eu n’ha ün’idea e no tillas barattain, schi 
varà davo minchün da no duos ideas.“







Quistas scolaras e quists scolars
bandunan davo 9 ons nossas scoulas.

Per l’avegnir tils giavüschaina
tuot il bun!

Mauro Noggler
gimnasi

Juri Antenen
scoula specialisada (FMS)

Max Miranda Lopes
de Oliveira

commerciant illa Banca 
Raiffeisen

Silvan Arquint
falegnam

Lorena Rotiroti
cuaffösa

Gian Luca Taisch
furner

Dea Caprez
bos-cher

Livio Wieser
commerciant

Jann Risch
mecatroniker da camiuns

Albin Riatsch
paur

Fabio Rebelo
giarsunadi da commerzi

Rafael Monteiro
disegnadur da construcziun 

bassa
Noam Egger

gimnasi

Samira Bigler
specialista per movimaint e 

promoziun da sandà

Marisa Egler
specialista da restauraziun

Aglaia Peer
10avel on a Schiers

Goncalo Quintela
assistent da daintist

Nando Gisler
installatur electric

Nic Benderer
toler

Simon Schlatter
bos-cher

Sina Stecher
10avel on da scoula a 

Schiers /Aschera

Florian Zimmermann
installatur sanitari

Goncalo Guedes
electricist

Marino Taisch
cuschinunz

Patrick Wichert
scoula specialisada (FMS)

Johnny Coelho
vendader

Arina Mayer
commercianta traffic public

Clot Curdin Felix
paur

Alexandre Novais
10avel on

Silvana Schucany
paura


